
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

Annotatsiya. Ushbu maqolada sanoat korxonalarida chiqindilarni qayta ishlash jarayonlarini
ESG (Environmental, Social, Governance) tamoyillari asosida tashkil etishning barqaror
rivojlanishga ta’siri tahlil qilinadi. Dunyo miqyosida ishlab chiqarish hajmining ortishi natijasida
chiqindilar miqdori ham keskin oshib bormoqda. Shu bois ekologik xavfsizlikni ta’minlash,
resurslardan oqilona foydalanish va hududlarning barqaror rivojlanishini qo‘llab-quvvatlash
muhim ahamiyat kasb etmoqda. Maqolada sanoat chiqindilarini qayta ishlashda sirkulyar
iqtisodiyot yondashuvlari, yashil texnologiyalarni joriy etish, ESG standartlari asosida korxonalar
faoliyatini baholash mexanizmlari hamda xalqaro tajribalar o‘rganiladi. Shuningdek, chiqindilarni
energiya manbaiga aylantirish va ikkilamchi xomashyo sifatida qayta ishlashning iqtisodiy va
ijtimoiy samaralari yoritiladi. Tadqiqot natijalari, sanoat korxonalarida chiqindilarni boshqarish
tizimini takomillashtirish orqali barqaror rivojlanish maqsadlariga erishishda ESG tamoyillarining
muhim drayver sifatida xizmat qilishini ko‘rsatadi.

Kalit so‘zlar: ESG tamoyillari, barqaror rivojlanish, sanoat chiqindilari, chiqindilarni qayta
ishlash, sirkulyar iqtisodiyot, yashil texnologiyalar, ekologik xavfsizlik, biznes transformatsiyasi.

Аннотация. В этой статье анализируется влияние организации процессов
переработки отходов на промышленных предприятиях на основе принципов ESG
(Environmental, Social, Governance) на устойчивое развитие. Вследствие роста мировых
производственных объемов резко увеличивается количество отходов. Поэтому важное
значение приобретают обеспечение экологической безопасности, рациональное
использование ресурсов и поддержка устойчивого развития территорий. В статье
изучаются подходы циркулярной экономики к переработке промышленных отходов,
внедрение зеленых технологий, механизмы оценки деятельности предприятий на основе
стандартов ESG, а также международный опыт. Также освещаются экономические и
социальные эффекты от преобразования отходов в источники энергии и вторичное сырье.
Результаты исследования показывают, что совершенствование системы управления
отходами на промышленных предприятиях способствует достижению целей устойчивого
развития в качестве важного драйвера применения принципов ESG.

Ключевые слова: принципы ESG, устойчивое развитие, промышленные отходы,
переработка отходов, циркулярная экономика, зеленые технологии, экологическая
безопасность, трансформация бизнеса.

Abstract. This article analyzes the impact of the organization of waste processing processes
at industrial enterprises based on the principles of ESG (Environmental, Social, Governance) on
sustainable development. Due to the growth of global production volumes, the amount of waste is
increasing sharply. Therefore, ensuring environmental safety, rational use of resources, and
supporting the sustainable development of territories are becoming important. The article
explores the approaches of the circular economy to the processing of industrial waste, the
introduction of green technologies, the mechanisms for evaluating the activities of enterprises
based on ESG standards, as well as international experience. The economic and social effects of
transforming waste into energy sources and secondary raw materials are also highlighted. The
results of the study show that improving the waste management system at industrial enterprises
contributes to achieving the goals of sustainable development as an important driver for the
application of ESG principles.

Keywords: ESG principles, sustainable development, industrial waste, waste recycling,
circular economy, green technologies, environmental safety, business transformation.

Kirish
XXI asrda global miqyosda sanoat ishlab chiqarish hajmi yildan-yilga

kengayib bormoqda. Ushbu jarayonning ijobiy jihatlari bilan bir qatorda, u keltirib
chiqargan salbiy oqibatlar ham tobora keskinlashmoqda. Jumladan, ishlab chiqarish
hajmining ortishi chiqindilar miqdorining keskin ko‘payishiga olib kelmoqda. Jahon
banki ma’lumotlariga ko‘ra, 2020- yilda dunyo bo‘yicha maishiy chiqindilar hajmi
2,1 milliard tonnani tashkil etgan. Agar mavjud tendensiyalar davom etsa,
2050- yilga kelib bu raqam 3,8 milliard tonnagacha oshishi prognoz qilinmoqda.
Sanoat chiqindilarining o‘sishi ham tashvishli: faqatgina elektron chiqindilar (e-
waste) hajmi 2010- yildagi 34 milliard kilogrammdan 2022- yilda 62 milliard
kilogrammgacha yetdi va 2030- yilga borib 82 milliard kilogrammga chiqishi

mumkin. Bunday ko‘rsatkichlar atrof-muhit, inson salomatligi va barqaror
rivojlanishga bevosita xavf tug‘diradi [1].

Chiqindilar muammosi nafaqat ekologik, balki iqtisodiy va ijtimoiy sohalarda
ham jiddiy oqibatlarga sabab bo‘ladi. Yer resurslari va suv havzalarining ifloslanishi,
havodagi zararli gazlarning ko‘payishi hududlarda yashash sifatini yomonlashtiradi.
Shuningdek, chiqindilarni noqonuniy tashlash yoki ochiq yoqish natijasida karbonat
angidrid va boshqa zararli gazlar chiqindilari ko‘payib, iqlim o‘zgarish jarayonlarini
tezlashtiradi. Shu bois chiqindilarni boshqarish va qayta ishlash masalasi bugungi
kunda nafaqat ekologlar, balki iqtisodchilar, siyosatchilar va jamiyatning barcha
qatlamlari diqqat markazida turibdi.

Ana shunday sharoitda ESG (Environmental, Social, Governance)
tamoyillarining ahamiyati tobora ortib bormoqda. ESG mohiyatan korxonalar
faoliyatini faqat moliyaviy natijalar orqali emas, balki ekologik ta’sir, ijtimoiy
mas’uliyat va boshqaruvning shaffofligi orqali ham baholashni nazarda tutadi.
Xalqaro tadqiqotlarga ko‘ra, bugungi kunda yirik kompaniyalarning qariyb 95 foizi
ESG bo‘yicha hisobotlarni e’lon qilmoqda. Investorlarning esa 90 foizdan ortig‘i o‘z
qarorlarini qabul qilishda ESG ko‘rsatkichlariga e’tibor qaratmoqda. Bu esa mazkur
tamoyillarning nafaqat atrof-muhitni muhofaza qilishda, balki iqtisodiy
barqarorlikni ta’minlashda ham strategik ahamiyat kasb etayotganini ko‘rsatadi [2].

Sanoat chiqindilarini qayta ishlash ESG tamoyillarining eng muhim tarkibiy
qismidir. Qayta ishlash orqali nafaqat chiqindilar hajmi kamayadi, balki tabiiy
resurslardan foydalanish bosimi ham yengillashadi. Masalan, Xalqaro Energetika
Agentligi hisob-kitoblariga ko‘ra, qayta ishlash darajasini hozirgi 41 foizdan 2030
yilga kelib 47 foizga oshirish material ishlab chiqarish natijasidagi issiqxona gazlari
chiqindilarini 20 foizga kamaytirishi mumkin. Bu raqamlar qayta ishlash
jarayonining nafaqat ekologik, balki iqtisodiy samaradorligini ham yaqqol namoyish
etadi [3].

O‘zbekiston sharoitida ham chiqindilarni boshqarish va qayta ishlash masalasi
dolzarbdir. Davlat statistika qo‘mitasi ma’lumotlariga ko‘ra, 2022- yilda mamlakat
bo‘yicha 105 million tonnadan ortiq sanoat chiqindilari hosil bo‘lgan. Ulardan atigi
32 foizi qayta ishlangan yoki ikkilamchi xomashyo sifatida foydalanilgan. Qolgan
qismi esa chiqindixonalarga tashlangan yoki vaqtinchalik saqlash joylarida yig‘ilib
qolgan. Bu esa iqtisodiy resurslarning samarasiz ishlatilishidan tashqari, ekologik
xavflarni ham kuchaytiradi [4]. Shu bois O‘zbekistonda sirkulyar iqtisodiyotga
o‘tish, chiqindilarni qayta ishlash korxonalarini modernizatsiya qilish, zamonaviy
texnologiyalarni joriy etish va ESG tamoyillarini keng tatbiq etish dolzarb
masalalardan biri hisoblanadi.

Sirkulyar iqtisodiyotning asosiy g‘oyasi “olish–ishlab chiqarish–foydalanish–
tashlash” kabi chiziqli modeldan voz kechib, resurslarning qayta aylanishiga

asoslangan iqtisodiy tizimni shakllantirishdir. Bunda chiqindilar ikkilamchi
xomashyo sifatida qayta ishlanadi, energiya manbai sifatida foydalaniladi yoki
boshqa sohalarda qayta iste’mol qilinadi. Bu nafaqat chiqindilar hajmini
kamaytiradi, balki yangi ish o‘rinlari yaratish, iqtisodiy samaradorlikni oshirish va
mahalliy hamjamiyatlar uchun qo‘shimcha foyda keltirish imkonini beradi.

Shunday qilib, sanoat chiqindilarini boshqarish masalasi bugungi global
dunyoda ekologik, iqtisodiy va ijtimoiy jihatdan ustuvor ahamiyat kasb etmoqda.
ESG tamoyillari bu jarayonni yanada tizimli ravishda amalga oshirish, barqaror
rivojlanish maqsadlariga erishish va hududlarni yashil iqtisodiyot yo‘nalishida
rivojlantirishning samarali vositasi sifatida qaralmoqda. Ushbu maqola doirasida
sanoat chiqindilarini qayta ishlashning ESG tamoyillari bilan uyg‘unlashuvi,
sirkulyar iqtisodiyotning amaliy ahamiyati va barqaror rivojlanishga ko‘rsatayotgan
ta’siri tahlil qilinadi. Tadqiqot natijalari sanoat korxonalari uchun ekologik
xavfsizlikni ta’minlash, resurslardan oqilona foydalanish va biznesni
transformatsiyalash borasida ilmiy va amaliy asoslarni taklif etishga xizmat qiladi.

Adabiyotlar sharhi
So‘nggi yillarda ESG tamoyillari va sirkulyar iqtisodiyot konsepsiyasining

ilmiy adabiyotlarda keng muhokama qilinishi chiqindilarni boshqarish va qayta
ishlash masalalarining global darajadagi dolzarbligini ko‘rsatmoqda. Turli
tadqiqotchilar ESG tamoyillarini nafaqat investitsiya strategiyasi yoki korporativ
boshqaruv mexanizmi sifatida, balki barqaror rivojlanishning asosiy drayveri
sifatida baholashmoqda.

Xalqaro adabiyotlarda birinchi navbatda ESG va chiqindilarni boshqarishning
o‘zaro bog‘liqligi chuqur tahlil qilingan. Masalan, World Bank ning 2018-yilgi
hisobotida qayd etilishicha, chiqindilar hajmi 2050-yilga kelib 70 foizga oshishi
mumkin, shuning uchun ham davlat va xususiy sektor hamkorligida chiqindilarni
qayta ishlash va ularni kamaytirish strategiyalari ishlab chiqilishi zarur. OECD
tadqiqotchilari ham chiqindilarni kamaytirish va qayta ishlash choralarini ESG
ko‘rsatkichlarida aks ettirish korxonalarning ekologik mas’uliyatini oshirishini
ta’kidlaydi [5].

Kapoor va Dhamija ESG tamoyillari va sirkulyar iqtisodiyot aloqalarini
o‘rganib, chiqindilarni qayta ishlash korxonalarining ESG reytingi yuqori bo‘lishi
nafaqat ularning moliyaviy natijalariga, balki ijtimoiy ishonch darajasiga ham ijobiy
ta’sir ko‘rsatishini ko‘rsatadi. Ularga ko‘ra, qayta ishlash orqali har yili dunyo
bo‘yicha 700 million tonnagacha karbonat angidrid ekvivalenti qisqartirilishi
mumkin.

Shuningdek, Bocken va Short o‘z tadqiqotlarida sirkulyar biznes-modellarning
samaradorligini tahlil qilib, chiqindilarni qayta ishlash jarayonida innovatsion
yondashuvlar – masalan, “industrial symbiosis” (korxonalar chiqindisini boshqa

korxona resurs sifatida ishlatishi) – iqtisodiy va ekologik foydani sezilarli darajada
oshirishini isbotlaydi.

ESGning iqtisodiy ta’siri bo‘yicha ham adabiyotlarda ko‘plab qarashlar mavjud.
Global Sustainable Investment Alliancening 2020-yilgi hisobotiga ko‘ra, dunyo
bo‘yicha ESG tamoyillariga asoslangan investitsiyalar hajmi 35 trillion AQSh
dollaridan oshgan. Bu esa chiqindilarni qayta ishlash, yashil texnologiyalarni joriy
etish va ekologik xavfsizlikni kuchaytirish sohalariga qo‘shimcha kapital oqimini
ta’minlamoqda [6].

Xalqaro Energetika Agentligi ma’lumotlariga ko‘ra, qayta ishlash darajasini
oshirish sanoatdagi issiqxona gazlari chiqindilarini 20 foizga kamaytirishi mumkin.
Bu esa ESG tamoyillarini qo‘llagan korxonalar nafaqat ijtimoiy-iqtisodiy
barqarorlikni ta’minlashi, balki iqlim o‘zgarishiga qarshi kurashda ham faol rol
o‘ynashini ko‘rsatadi. Markaziy Osiyo va O‘zbekiston olimlari ham bu masalaga
e’tibor qaratib kelmoqda. Jumladan, S. Karimov tomonidan olib borilgan
tadqiqotlarda qayd etilishicha, O‘zbekistonda sanoat chiqindilarining hajmi yiliga
100 million tonnadan oshmoqda, ammo qayta ishlash ko‘rsatkichi hali past darajada
– 30–35 foiz atrofida. Olimning fikricha, ESG tamoyillarini sanoat korxonalarida
joriy etish chiqindilarni ikkilamchi xomashyo sifatida iqtisodiy aylanmaga qaytarish
imkonini beradi [7].

Shuningdek, iqtisodchi olima D. Tursunova o‘z maqolasida sirkulyar
iqtisodiyot konsepsiyasini O‘zbekiston sharoitida tatbiq etishning ijtimoiy-iqtisodiy
afzalliklarini yoritib, chiqindilarni qayta ishlash orqali yangi ish o‘rinlari yaratish,
energiya resurslarini tejash va hududlarni barqaror rivojlantirish mumkinligini
asoslaydi. BMT Taraqqiyot Dasturi (UNDP) va Yevropa Ittifoqi tomonidan
tayyorlangan hisobotlarda ham O‘zbekiston chiqindilarni boshqarish siyosatini
takomillashtirish yo‘lida muhim qadamlar qo‘yayotgani, lekin texnologik va
moliyaviy imkoniyatlarni kengaytirish zarurligi ta’kidlanadi. Jumladan, 2022-yilda
chiqindilarni qayta ishlash bo‘yicha respublika miqyosida bir qator zamonaviy
klaster loyihalari amalga oshirilgan bo‘lsa-da, hali ham chiqindilarni to‘liq saralash
va qayta foydalanishga yetarli infratuzilma mavjud emas [8].

Adabiyotlarda ESG tamoyillari va chiqindilarni qayta ishlashning ijtimoiy
ta’siri ham keng yoritilgan. Masalan, Lozano o‘z tadqiqotida ESG mezonlariga amal
qiluvchi korxonalarda xodimlarning ijtimoiy himoyasi yaxshilanishi, mehnat
sharoitlari modernizatsiyalashishi va mahalliy hamjamiyat bilan hamkorlik
kuchayishini qayd etadi. Bu jarayon natijasida korxonalarning ijtimoiy kapitali
ortadi, ularning barqaror rivojlanishga qo‘shgan hissasi kengayadi [9].

Shuningdek, adabiyotlar tahlili shuni ko‘rsatadiki, sanoat chiqindilarini qayta
ishlash va ESG tamoyillarini joriy etish nafaqat ekologik muammolarni kamaytirish,
balki iqtisodiy samaradorlik va ijtimoiy barqarorlikni ta’minlashda ham muhim omil

hisoblanadi. Xalqaro tadqiqotlar bu tamoyillarni amaliyotga joriy qilish global
miqyosda katta foyda berishini isbotlagan bo‘lsa, milliy olimlar va tashkilotlar
ularni O‘zbekiston sharoitida moslashtirish, tegishli texnologiyalarni joriy etish va
infratuzilmani rivojlantirish zarurligini ta’kidlamoqda. Demak, chiqindilarni qayta
ishlashning barqaror rivojlanishga ta’siri haqida ilmiy adabiyotlarda keng qamrovli
va dolzarb ma’lumotlar mavjud bo‘lib, ularni tahlil qilish keyingi tadqiqotlar uchun
mustahkam nazariy asos bo‘lib xizmat qiladi.

Metodologiya
Ushbu tadqiqotda analitik-tahliliy yondashuv asosida xalqaro va milliy ilmiy

manbalar, statistik ma’lumotlar hamda xalqaro tashkilotlar hisobotlari o‘rganildi.
Taqqoslash usuli yordamida O‘zbekiston va xorijiy mamlakatlar tajribasi tahlil
qilindi. Sistemali yondashuv asosida ESG tamoyillari va chiqindilarni boshqarish
o‘zaro bog‘liqlikda ko‘rib chiqildi.

Tahlil va natijalar
Bugungi kunda sanoat ishlab chiqarishi taraqqiyotning muhim drayveri bo‘lib

qolmoqda. Shu bilan birga, uning ortidan hosil bo‘layotgan chiqindilar miqdori yil
sayin ko‘payib, atrof-muhitga va inson salomatligiga salbiy ta’sir ko‘rsatmoqda.
Dunyo miqyosida ekologik muammolarni kamaytirish uchun turli strategiyalar
ishlab chiqilgan bo‘lib, ular orasida chiqindilarni qayta ishlash jarayonini ESG
tamoyillari asosida tashkil etish eng muhim yo‘nalishlardan biri sifatida ajralib
turadi. ESG, ya’ni ekologik, ijtimoiy va korporativ boshqaruv tamoyillari, sanoat
korxonalarining nafaqat iqtisodiy samaradorligini, balki ijtimoiy mas’uliyatini va
ekologik barqarorligini ham ta’minlashga xizmat qiladi.

Xalqaro tajribaga nazar tashlasak, Yevropa Ittifoqi davlatlari chiqindilarni
qayta ishlash sohasida katta natijalarga erishganini ko‘ramiz. Masalan, 2020- yilgi
ma’lumotlarga ko‘ra, Yevropada hosil bo‘layotgan chiqindilarning qariyb yarmi
qayta ishlangan. Ayrim mamlakatlarda esa bu ko‘rsatkich yanada yuqori.
Germaniyada chiqindilarning 67 foizi, Avstriyada 58 foizi, Niderlandiyada esa 56
foizi qayta ishlanmoqda. Bu yutuqlarga erishishda davlatning qat’iy siyosati,
investitsiyaviy rag‘batlar va zamonaviy texnologiyalarning joriy qilinishi muhim
omil bo‘lib xizmat qilgan. Bunday yondashuv nafaqat ekologik barqarorlikni, balki
iqtisodiy foydani ham ta’minlamoqda [10].

Moliyaviy jihatdan qaraganda ham chiqindilarni qayta ishlash sezilarli natija
beradi. Xalqaro Energetika Agentligi hisob-kitoblariga ko‘ra, chiqindilarni samarali
boshqarish global sanoatda issiqxona gazlari chiqindilarini 20 foizgacha
kamaytirishi mumkin. Shu bilan birga, korxonalar qayta ishlangan xomashyo
hisobiga o‘z xarajatlarini 25–30 foizgacha qisqartirish imkoniga ega bo‘ladi.
Masalan, alyuminiyni qayta ishlash yangi rudani qazib olishdan deyarli to‘qqiz

barobar arzon tushadi. Bu esa iqtisodiy jihatdan nafaqat korxonalar, balki butun
mamlakatlar uchun katta foyda keltiradi.

1-jadval
Sanoat chiqindilari va qayta ishlash darajasi [11]

Davlat Yillik chiqindi (mln
tonna)

Qayta ishlash
darajasi (%)

Qayta ishlangan chiqindi
(mln tonna)

Germaniya 400 67 268
Avstriya 60 58 34.8

Niderlandiya 70 56 39.2
Yevropa
Ittifoqi 2500 48 1200

O‘zbekiston 105 32 33.6

Yuqoridagi jadvalda turli davlatlarda sanoat chiqindilarining yillik hajmi va
qayta ishlash darajalari ko‘rsatilgan. Germaniya, Avstriya va Niderlandiya kabi
Yevropa davlatlarida chiqindilarni qayta ishlash darajasi yuqori bo‘lib,
Germaniyada 67 foiz, Avstriyada 58 foiz, Niderlandiyada esa 56 foizni tashkil
etmoqda. Bu davlatlarda chiqindilarni qayta ishlash nafaqat ekologik xavfsizlikni
ta’minlamoqda, balki iqtisodiy foyda ham keltirmoqda. Masalan, Germaniyada
yiliga 400 million tonna chiqindining 268 million tonnasi qayta ishlanadi. Bu natija
zamonaviy texnologiyalar va qat’iy davlat siyosati samarasi hisoblanadi.

Yevropa Ittifoqi bo‘yicha o‘rtacha ko‘rsatkich 48 foizni tashkil qilmoqda, bu
ham sezilarli daraja bo‘lib, chiqindilarning yarmi ikkilamchi aylanmaga
qaytarilayotganini bildiradi. O‘zbekiston misolida esa chiqindilarni qayta ishlash
darajasi atigi 32 foiz bo‘lib, bu ko‘rsatkich rivojlangan davlatlarga qaraganda past
hisoblanadi. Yillik 105 million tonna chiqindidan bor-yo‘g‘i 33,6 million tonnasi
qayta ishlanmoqda, qolgan qismi esa chiqindixonalarda to‘planib qolmoqda.

1-rasm. Sanoat chiqindilarini qayta ishlash darajasi (%) [12]

Jadval tahlili shuni ko‘rsatadiki, O‘zbekiston uchun chiqindilarni qayta ishlash
tizimini rivojlantirish dolzarb masaladir. Zamonaviy texnologiyalarni joriy qilish,
ESG tamoyillariga amal qilish va davlat-xususiy sektor hamkorligini kuchaytirish
orqali bu ko‘rsatkichlarni sezilarli oshirish mumkin.

O‘zbekiston sharoitida esa chiqindilarni qayta ishlash borasida muayyan
muammolar saqlanib qolayotganiga qaramay, ijobiy o‘zgarishlar ham kuzatilmoqda.
Davlat statistika qo‘mitasi ma’lumotlariga ko‘ra, 2022-yilda mamlakatda 105
million tonnadan ortiq sanoat chiqindilari hosil bo‘lgan. Ulardan atigi 32 foizi qayta
ishlangan yoki ikkilamchi xomashyo sifatida foydalanilgan. Qolgan qismi esa
chiqindixonalar va poligonlarda saqlangan bo‘lib, bu nafaqat ekologik xavf
tug‘diradi, balki katta iqtisodiy imkoniyatlarning yo‘qotilishiga ham sabab bo‘ladi.

Shunga qaramay, so‘nggi yillarda chiqindilarni qayta ishlash tizimini
rivojlantirish bo‘yicha ijobiy siljishlar kuzatilmoqda. Masalan, 2021–2023 yillar
oralig‘ida mamlakatimizda 200 ga yaqin qayta ishlash loyihalari ishga tushirilgan.
Bu korxonalarning aksariyati plastmassa, qog‘oz va metall chiqindilarini qayta
ishlashga ixtisoslashgan. Toshkent shahrida va ayrim viloyatlarda chiqindilarni
dastlabki saralash tizimi joriy qilina boshladi. Bundan tashqari, chiqindilardan
energiya ishlab chiqarish bo‘yicha tajriba loyihalari ham yo‘lga qo‘yilmoqda.
Bularning barchasi chiqindilarni qayta ishlash bo‘yicha davlat siyosati va xususiy
sektor tashabbuslari uyg‘unlashayotganidan dalolat beradi.

Biroq mavjud vaziyat tahlili shuni ko‘rsatadiki, bu sohada hali ko‘plab
muammolar mavjud. Birinchidan, qayta ishlash quvvatlarining yetarli emasligi
hamda zamonaviy texnologiyalarning joriy etilmaganligi asosiy to‘siq bo‘lib
qolmoqda. Ikkinchidan, chiqindilarni dastlabki saralash tizimi butun mamlakat
bo‘ylab to‘liq yo‘lga qo‘yilmagan. Uchinchidan, moliyalashtirish manbalarining
cheklanganligi yangi loyihalarning keng joriy qilinishiga to‘sqinlik qilmoqda.
Nihoyat, korxonalar darajasida ESG tamoyillarini tushunish va amaliyotda qo‘llash
madaniyati hali ham shakllanish bosqichida.

Shu bilan birga, imkoniyatlar ham mavjud. ESG tamoyillari asosida ishlovchi
korxonalar xorijiy investitsiyalarni jalb qilish imkoniyatiga ega bo‘ladi, chunki
xalqaro moliya bozorida ekologik va ijtimoiy mas’uliyatli loyihalarga katta e’tibor
qaratilmoqda. Qayta ishlash orqali yangi ish o‘rinlari yaratiladi, aholining bandligi
oshadi va hududlar iqtisodiyoti jonlanadi. Ekologik muhit yaxshilangani sari
hududlarning turizm salohiyati ortadi va yashash uchun qulayliklar kengayadi.

Natijalar tahlili shuni ko‘rsatadiki, chiqindilarni qayta ishlash ekologik,
iqtisodiy va ijtimoiy jihatdan bir vaqtning o‘zida foyda keltiradi. Ekologik
tomondan, qayta ishlash atmosferaga chiqariladigan karbonat angidridni
kamaytiradi, yer va suv resurslarini asraydi hamda ifloslanishni pasaytiradi.
Iqtisodiy tomondan, ikkilamchi xomashyo yangi resurslarni qazib olishdan ko‘ra

ancha arzon bo‘lgani sababli korxonalar xarajatlarini kamaytiradi va
raqobatbardoshlikni oshiradi. Ijtimoiy tomondan esa yangi ish o‘rinlari paydo
bo‘ladi, aholining turmush darajasi ko‘tariladi va jamiyatda ekologik mas’uliyat
madaniyati shakllanadi.

Shunday qilib, ESG tamoyillarini sanoat chiqindilarini qayta ishlash jarayoniga
tatbiq etish nafaqat ekologik muhitni yaxshilaydi, balki iqtisodiy samaradorlikni
oshirib, hududlarni barqaror rivojlantirishga xizmat qiladi. Tahlil va natijalar shuni
ko‘rsatadiki, O‘zbekiston uchun bu sohada imkoniyatlar keng bo‘lib, eng asosiy
vazifa ularni to‘g‘ri yo‘naltirish va zamonaviy yondashuvlar orqali amalga
oshirishdan iboratdir.

Xulosa
ESG tamoyillari asosida sanoat chiqindilarini boshqarish va qayta ishlash

jarayonlari nafaqat ekologik muammolarni kamaytirishda, balki iqtisodiy
samaradorlikni ta’minlashda ham muhim ahamiyat kasb etadi. Sanoat korxonalarida
chiqindilarni qayta ishlash orqali resurslardan oqilona foydalanish, atrof-muhitga
zarar yetkazishni minimallashtirish va barqaror rivojlanish strategiyalarini amalga
oshirish imkoniyati kengayadi. Xalqaro tajriba shuni ko‘rsatadiki, Germaniya,
Niderlandiya va Avstriya kabi mamlakatlarda chiqindilarni qayta ishlash darajasi
yuqori bo‘lib, bu ularning sanoat samaradorligi va yashil iqtisodiyot rivojlanishiga
ijobiy ta’sir ko‘rsatmoqda. O‘zbekistonda esa ushbu jarayon endigina
rivojlanayotgan bo‘lsa-da, davlat siyosati va xalqaro hamkorlik orqali ushbu
ko‘rsatkichlarni oshirish imkoniyati mavjud. Shunday qilib, ESG tamoyillarini joriy
etish sanoat chiqindilarini qayta ishlashni jadallashtirib, mamlakatimizda barqaror
iqtisodiyot qurilishining muhim drayveriga aylanadi.

Annotatsiya. Aglomeratsiyalar, zich metropolitan va shahar klasterlari, yashil iqtisodiyotga
o‘tish jarayonida muhim rol o‘ynaydi. Ushbu maqolada aglomeratsiyalarning yashil rivojlanishga
ta’sirini baholash uchun uchta asosiy ko‘rsatkich – CO₂ chiqindilari, yashil ish o‘rinlari va
energiya intensivligi tahlil qilinadi. Jahon banki, OECD, BMT-Habitat, xalqaro ilmiy maqolalar
va global ma’lumotlar bazalari asosida o‘tkazilgan tahlillar shuni ko‘rsatadiki, aglomeratsiyalar
energiya bilan bog‘liq chiqindilarning asosiy qismini ishlab chiqarsada, ular har bir kishiga
to‘g‘ri keladigan chiqindilarni kamaytirish, ko‘plab yashil ish o‘rinlari yaratish va energiya
samaradorligini oshirish imkonini beradi. Faqat, infratuzilmaviy, institutsional va siyosiy omillar
bunga moslashtirilgan bo‘lsa bu o‘z samarasini beradi. Maqola yakunida aglomeratsiyalarning
yashil salohiyatini maksimal darajada oshirish bo‘yicha ijtimoiy iqtisodiy tavsiyalar keltirilgan.

Kalit so‘zlar: Aglomeratsiya, “yashil” iqtisodiyot, urbanizatsiya, iqlim, energetika,
integratsiya, intensivlik, modernizatsiya.

Аннотация. Агломерации, плотные метрополитенские зоны и городские кластеры –
играют важную роль в процессе перехода к «зеленой» экономике. В данной статье
оценивается влияние агломераций на развитие «зеленой» экономики на основе трех
ключевых показателей: выбросов CO₂, «зеленых» рабочих мест и энергоёмкости. Анализ,
проведённый на основе данных Всемирного банка, ОЭСР, ООН-Хабитат, международных
научных публикаций и глобальных статистических баз, показал, что, несмотря на то что
агломерации производят основную часть энергозависимых выбросов, они также обладают
потенциалом для снижения выбросов CO₂ в расчёте на душу населения, создания
значительного числа «зеленых» рабочих мест и повышения энергоэффективности. Однако
такие положительные результаты возможны лишь при наличии соответствующих
инфраструктурных, институциональных и политических условий. В заключительной
части статьи представлены социально-экономические рекомендации, направленные на
максимальное раскрытие «зеленого» потенциала городских агломераций.

Ключевые слова: агломерация, «зеленая» экономика, урбанизация, климат,
энергетика, интеграция, интенсивность, модернизация.

Abstract. Agglomerations - dense metropolitan areas and urban clusters–play a crucial role
in the transition toward a green economy. This paper evaluates the impact of agglomerations on
green economic development through three key indicators: CO₂ emissions, green employment, and
energy intensity. Based on analyses of data from the World Bank, OECD, UN-Habitat, peer-

